Lossmmns ¥ 0,30

November 1937.

| /""}\

H q RNV EENENNN R N, AN
‘.05 %

W H W
SAM KAUW GWAT PO

Orgaan dari Batavia Buddhist Asso-
ciation, Sam Kauw Hwe Batavia,
Menado dan Telokbetong.

ARTIKEL SPECIAAL DALEM INI NUMMER :

Bhlkkhis Narada poenia Radio Le-
- =zing d! Shanghal, diteedjoceken pada
"‘Buddhist Tionghoa.
Mentjiari Katentreman Hidoep (XVl) :
oleh Kwee Tek Hoaij
¢ Peladjarannjia Khong ’l‘loe tentang‘
’l‘ﬂl” aleh Tjia Djoe. Tiiat Menado




BAROE TERB I‘;_» %

. TIGA TJERITA
T tentang

TOEMIMBAL LAHIR
== (Reincarnatie)

Karangarnija :

Miss Gunasekara begkalimat , Rebirth® (Toemssw,
bal Lahir). ,
Sir A, Conan Doyle, berkahmat ,,Through the Veil«

(Melintasi itoe Tjadir).

“Rudyard Kipling, ,The Finest Story in the World“

(Tjerita Paling Indah di Dalem Doenia).
Disarin oren Kwee Tex Hoaws.

Ini tiga tjerita sengadja dipilih boeat kasih pe-
mandangan jang saderhana tentang kabenerannjaitoe
pelad aran bahoea sasoealoe 'manoesia jang mati
aken balik kombali dan terlahir poelah ka doenia.

Tjerita jang pertama ada satoe lelakon pertjinta’an
jang terdjadi di Ceylon, poelo jang pendoedoeknja
sabagian paling besar beragama Buddhist Hinayana,

Tierita kadoea menoetoerken kadjadian di Engeland,
bagimana doea soeami istri, jang koendjoceugin satoe
tempat penggalian koeno, soedah inget dan bisa liat
bajangan dari penghidoepannja di tempo doeloe.

Tjerita katiga poen dibikin seperti terdjadi di Enge-
land, dalem kota London, antara si pengarang dengen
satoe panioeda jaug bisa inget zonder merasa insjaf
atas kahidoepannja koetika djadi toekang menggajoe

Bhikkhu Narada dengen
Buddhist Tionghoa.

Dalem ini nummer kita ada moeat satce radio le-
zing dari Bhikkhu Narada koetika dateng di Shanghai
dalem mana itoe Tetoea (Thera atawa Lo-soe) dari
Agama Buddha soedah mengandjoerin pada kaoem
Buddhist Tionghoa soepaja bekerdja lebih giat aken
menjiarken Dharma dan pada hweshio-hweshio dan
niko-niko diberi peled aran lebih sampoerna.

Sabagi hatsil dari ini seroehan, seperti doeloe teiah di-
kabarken dalem ini maandblad, ada lima hweshio dari
Tiongkok telah dateng di Ceylon aken fahainken phi-
losofie Buddhisme dari kaoem Theravada (H 'nayana).

Menoeroet kabar jang dateng belon berselang la-
ma, dalem peperangan Tiongkok-Japan cekarang
pendita-pendita Buddhist Tionghoa ada ambil bagian
actief boeat menoceloengin dan merawat orang-orang
loeka dan laen laen sabaginja.

Apa ini ada hatsil dari seroehannja Bhikkhu Na-
rada, atawa koetika ia dateng disana kaoem Buddhist
Tionghoa memang lagi berbangk‘it, itoelah tida per-
loe ditjari taoe. Jang soedah terang adalah Bhikkhu
Narada ada pendita Buddhistsatoe-satoenja dari India
jang oendjoek perhatian pada kaoem Buddhist Tiong-

‘hoa dalem tempo belakangan, sedeng koendjoengannja
ka Java dalem taon 1934 telah meninggalken bekas

jang beroepa perhatian lebih besar pada Buddhisme
di antara bangsa Tionghoa dan di Batavia telah
berdiri Batavia Buddhist Association jang anggota-

mja sabagian besar ada bangsa Tionghoa.

Bhikkhu Narada soedah beberapa kalih menjata-

ken kainginannja aken dateng lagi di Java, dan me-

rasa girang kaloe bisa berhoeboeng pada pendoe-

-doek disini jang soeka perhatiken Buddhisme, boeat

mana ia bersedia aken menoeloeng dan memberi

katerangan apa jang ia sanggoep dengen djalan soe-

rat-menjoerat dal®m bahasa Inggris. Salah satoe pem-
batja dari ini maandblad, dengen menggoenaken itoe

adres jang ada dimoeat dalem S. K. G. P. Juli num-

mer, soedah menoelis pada itoe Tetoea Bhikkhu dan
telah terima ajawaban 'j_ang menggoembirahken hati.
Maka lagi sekalih kita ‘poedjiken soepaja orang-orang
jang ada kaperloean soeka menoelis dengen lang-
soeng pada Bhikkhu Narada dengen pake adres se-
perti berikoet:

BHIKKHU NARADA
VAJIRARAMA
COLOMBO (Ceylon)
Maski segala apa jang orang ingin taoe tentang
philosofi: dari Buddhisme bisa dapet dibatja dari
boekoe-boekoe Inggris dan laen-laen bahasa jang ba-
njak tersiar, tapi ada banjak baeknja kapan orang bisa
berhoeboeng dengen Bhikkhu Nar:da, jang beisedia
aken menoeloeng pada siapa jang ingin dapel kate--
- rangan tentang Dharma, sebab salaennja dari pengoen-
djoekan dan pimpinan jang orang nanti dapet, adalah
penting djoega kapan bisa kontak dan berhoeboengan
pada satoe pendita jang berpengartian tinggi, dari
mana nanti dateng djoega itoe tenaga resia jang-
memberi ilham dah andjoeran soetji, jang memba-
ngoenken kagiatan dan kasoedjoetan lebib keras dari.
biasa.

B CIEIE RN SN

BHIKKHU NARADA,
waktoe dateng di Java di taon 1934 dan koendjoengin Boro-
boedoer, din berdoedoek di sampingnja dagoba jangpaling be-
sar di poe:tjak dari itoe tempel

Satoe Permoehoenah pada
Kaocem Buddhist Tionghoa.

(AN APPEAL TO THE CHINESE BUDDHISTS)
Oren Buikkru Nagapa.

Bhikkhu Narada, jang di taon 1934 dateng di Java
dan berdiriken Batavia Buddhist Association, pada
taon berikoetnja (1935), telah mengoendjoengin Tiong-
kok, dimana ia bikin perhoeboengan dengen kaoem
Buddhist Tionghoa boeat mengembangin Theravada
Buddhism (Peladjaran Buddhist Hinayana) jang di-
dasarken atas philosofie meloeloe. Salagi berdiam di
Shanghai, Bhikkhu Narada, atas perminta‘annja Pure
Karma Buddhist Association, telah bikin pembitjara‘an
radio dalem bahasa Inggris dengen kalimat seperti
di atas. [toe pembitjara‘an soedah dimoeat dalem
madjallah The Mana-Bodhi, orgaan dari Maha-Bodhi
Society jang kantoor-kepalanja ada di Calcutta, dan
mempoenjai tjabang-tjabang ampir di seloeroeh doe-
nia, kerna toedjoean dari ini pakoempoelan, jang
moelai diberdiriken di taen 1892, ada boeat tjiptakerg

persoedara‘an antara kaoem Buddhist dari segala
bangea. :

Di bawah ini ada salinan dari apa jang Buhikkhu
Narada telah bilang oentoeck pendenger-pendenger-
nja dalem itoe Radio lezing di Shanghai:

Adablah mendjadi satoe kasenangan aken perhatiken,
hal sekarang ini di Tiongkok ada tertampak gerakan
boeat membangkitken kombali perhatian pada agama.
Pendita-pendita dan orang-orang biasa jang terpela-
djar, jang insjaf atas marika poenja tanggoengan, te-
lah lakoeken pertjoba‘an giat aken hidoepken kombali
Agama Buddha dalem ini negri dengen djalan men-
disiken pakcempoelan-pakoempoelan Buddhist dalem
ampir samoea kota-kota jang penting.

Seperti kaoe-orang samoea soedah taoe, Buddhisme
soedah dikasih masoek ka Tiongkok oleh dcea pen-
dita Buddhist bangsa Hindoe dalem djaman pame-
rentahannja Keizer Ming-ti. Sadari itoe koetika Bud-
dhisme dengen perlahan telah mendjalar dan achirnja
didjadiken agama negri. Lantaran tida mengarti toe-
djoean dariini agama, orang telah lakoeken pertjoba‘an
aken tindes pada Buddhisme koetika baroe sadja
moelai berpentil, tetapi tida berhatsil, sebab Buddhis-
me boekan agama boeat meroesak hanja boeat men-
diriken.

Malah pada sabelonnja dikasih masoek Buddhisme
kaoe soedah mempoenjai peladjaran tentang moraal
(priboedi) jang oetama, jaitoe jang disiarken oleh kaoe
poenja goeroe besar Khong Hoe Tjoe.

Lantaran begitoe maka oetoesan-oetoesan Buddhist
tida alamken banjak kasoekeran aken meninggiken
kaoe poenja oekoeran moraal, dengen tambahin pe-
ladjaran jang baek dari Khong Hoe Tjoe sama itoe
atoeran moraal jang tida bandingannja dari Buddha.
Sabagi boeah dari ini persatoean jang menjenangken,
maka kabiasa’an membakti pada orang toea, persa-

2

=



LEZINGNJA BHIKKHU NARADA.

toean familie, mendjalanken tjia-tjay ja;vg bersih, tida
. menjakitken binatang, jang masih tinggal mendjadi
sifat jang terkenal dari orang Tionghoa jang sopan,
telah madjoe dengen bagoues dan sampoerna.

Buddhisme mengasih djoega pada kaoe-orang phi-
losofie jang dalem. Sabagi Bertrand Russel telah
bilang, oleh kerna kaoe hargain kabidjaksana’'an le-
bih besar dari segala sampah-sampah, maka kaoe
poenja golongan terpeladjar merasa girang dengen
ini philosofie baroe tentang kahidoepan jang mem-
bikin kaoe bisa meliat benda-benda sabagimana ada-
nja, dan kaoe poenja orang-orang sastrawan tida me-
ngenal soesah dan tjape aken menjalin kitab-kitab
Buddhist ka dalem kaoe poenja bahasa.

Menimbang pada itoe boekti bahoea kaoe poenja
bahasa sama sekalih ada berbeda dengen Pali dan
Sanskrit, maka kaoe haroes dikasih selamet oleh kerna
bisa mempoenjai kasoesastran Buddhist lebih loeas
dari-pada laen-laen bangsa jang memelok Agama Bud-
dha. Berhoeboeng dengen ini akoe moesti bilang
bahoea philosofie dari Lao Tze, jang mendjadi kaoe
poenja laen warisan dari kabangsa’an, membikin le-
bih gampang aken achli-achli pemikir Buddhist me-
njebar itoe bibit dari Dharma di atas kaoe poenja
tanah jang soeboer.

Pada golongan kabanjakan jang dengen sawadjar-
nja ada mempoenjai pikiran jang rapet pada agama,
Buddhisme mendjadi soeatoe agama dari pengharepan
dan penghiboeran.

Sabagi peroepama’an boleh djoega dibilang bahoea
dalem Buddhisme ada terdapet soesoe oentoek anak-
anak baji dan daging oentoek orang-orang dewasa
jang soedah koeat.

Manoesia dalem doenia tida samoeanja saroepa.
Ada sabagian jang sanget soedjoet. Marika poenja
paras jang sabar dan tentrem mengasih liat itoe ka-

giatan pada agama dalem batinnja. Pada ini golong-
an tida ada satoe apa jang memberi kagirangan lebih
besar dari-pada memikirin marika poenja agama dan
goeroe-goeroe agama, Marika bersedia aken lakoe-
ken pengorbanan biarpoen moesti ilang djiwanja,
aken goena marika poenja agama.

Ada lagi sabagian orang jang tida taro perhatian
begitoe besar boeat oepatjara penjoedjoetan lahir jang
kaliatan di sabelah loear, seperti melakoeken paker-
dja‘an jang berfaedah goena sasama mancesia.

Marika ada orang-orang giat dan biasa melakoe-
ken roepa-roepa matjem pakerdja‘an jang toedjoean-
nja oentoek memperbaeki samoea-moea dengen tida
ada perbeda‘annja. Marika poenja scember kagiatan
selaloe tersedia oentoek dipake menoeloeng orang
laen. .

Boleh djadi ada djoega jang laen-laen lagi, siapa
poenja perhatian ada boeat memadjoeken marika
poenja kapandean memikir dan meninggiken marika
poenja watek aseli. Ini golongan biasa melakoeken
meditatie dan tjoba boeat mengarti segala oeroesan
menoeroet sabagimana adanja jang betoel. Marika
poenja djam-djam jang paling menjenangin adalah
jang diliwatken oentoek doedoek tepakoer menge-
ningken tjipta di tengah kasoenjian.

Buddhisme bisa menarik perhatiannja itoe samoea
golongan.

Oleh kerna itoe maka tida perloe dibilang bahoea
Buddhisme telah memberi kapoeasan atas apa jang
kaoe samoea inginken, dan lantaran mengenal pada
Agama Buddha maka kaoe telah dapet kamadjoean
dalem kalangan lahir, boedi, kapinteran dan karoha-
nian.’

Orang Tionghoa — sabenernja samoea bangsa Ti-

_moer — ada beroetang banjak pada Buddhisme, se-

bab ini peladjaran jang moelia telah bikin marika

LEZINGNJA BHIKKHU NARADA.

mendjadi besar dan bakal mendjadi lebih besar lagi.

Maka sekarang ada mendjadi kaoe poenja kawa-
djiban aken lakoeken pertjoba‘an rame-rame dengen
satjara rapih soepaja bisa membaroein kombali pada
Agama Buddha di Tiongkok.

Kapentingan jang pertama adalah berdaja soepaja
samoea Buddhist Tionghoa bekerdja sama-sama de-
ngen singkirken ka samping segala perbeda‘an kaoem
atawa golongan kapertjaja‘an.

Biar apa djoega adanja pemaridangan kita terhadep
soeal-soeal jang koerang penting, biarlahkita mengar-
ti bahoea kita samoea ada bergoelet boeat sampeken
toedjoean jang saroepa, jaitoe Nirwana.

Kaoe-orang, kaoem Buddhist Tionghoa, boleh di-
bilang beroentoeng lantaran mempoenjai milik ber-
harga dalem kaoe poenja pendita-pendita.

Itoelah ada djadi satoe tenaga besar jang haroes
digoenaken sabagimana pantesnja.

Sebab dengen sasoenggoenja, oleh kagiatannja itoe
pendita-pendita maka kaoe poenja kasoesastran men-
djadi begitoe kaja dengen kitab-kitab Buddhist dan
Agama Buddha tinggal terpelihara sampe sekarang.

Tjobalah pikir, bagimana besar itoe tenaga jang
kaoe mempoenjai, djikaloe kagiatan dari kaoe poe-
nja Hweshio-hweshio dan Niko-niko jang berdjoem-
blah tida koerang dari satoe millioen djiwa ada di-
toedjoeken ka djoeroesan jang berfaedah!

Menoeroet Buddhisme ada terdapet doea matjem
pendita. Sabagian jang menjingkir ka tempat soenji
aken bersihken pikiran dengen meditatie, dan saba-
gian jang fahamken peladjaran dari Buddha dan la-
koeken pakerdja‘an jang menjotjokin sama itoe pe-
ladjaran, dan djalan koeliling aken siarken pada orang-
orang laen. '

Akoe moesti bilang bahoea di Tiongkok ada ba-
njak pendita-pendita jang dengen soedjoet hati telah

beroesaha boeat perhatiken meditatie. Akoe harep
djoemblahnja itoe orang-orang jang soedjoet senan-
tiasa bertambah besar. Biarlah marika tepakoer di
dalem kasoenjian dan menceloeng dengen kakoeatan
rohani kasoesahannja ini doenia oleh marika poenja

_pikiran jang soetji-bersih.

Jang laen-laen haroes beladjar, melekoeken dalem
practijk, dan menjiarken pengarticoinja pada orang
banjak.

Akoe rasa kabanjakan dari kaoe-orang tentoe se-
toedjoe kapan akoe bilang jang Hweshio-hweshio
dan Niko-niko Tionghoa haroes diberi peladjaran le-
bih baek. Dengen mengatjoealiken sadjoemblzh ke-
tjil jang betoel-betoel terpeladjar dan jang bekerdja
giat boeat membaroein kombali pengartian batin da-
ri Tiongkok, oepamanja sabagi tjonto pakerdja‘an
dari Soehoe-soehoe In-Kuan dan Tai-Shu dan laen-
laen lagi, boeat jang kabanjakan masih tida terpela-
djar tjoekoep. Kamerosotan jang sekarang ini da-
lem kalangan pendita-pendita ada disebabken lantaran
koerangnja dapet peladjaran dan tida adanja toe-
djoean agama jang sehat. Kabanjakan dari itoe can-
didaat-candidaat jang masoek mendjadi Hweshio tida
terdjoeroeng oleh maksoed jang baek.

Penganoet Buddhist jang hartawan haroes atoer
boeat adaken peladjaren jang back goena itoe Hwe-
shio-hweshio dalem segala oeroesan jang perloe bagi
oetoesan-oetoesan Buddhist. Tida soeker aken Bud-
dhist Tionghoa berdiriken dalem satoe tempat jang
berida di tengah negri sabagi Nanking atawa Shang- |
hai soeatoe instituut oentoek rame-rame aken menga-’
djar pada Hweshio-hweshio soepaja bisa mendjadi
toekang menjiarken peladjaran Buddhist dengen ber-
pengartian tjoekoep. Di Japan ada terdapet beberapa
poesat pendidikan jang samatjem itoe, jang kasoe-
dahannja membikin kabanjakan dari pendita-pendita

6



LEZINGNJA BHIKKHU NARADA.

Buddhist Japan ada terpeladjar, dan bekerdja dengen
giat dalem kalangan agama, pendidikan rahajat dan
sociaal. Mengapatah itoe matjem poesat pendidikan
tida bisa ada djoega di Tiongkok? Ada banjak pen-
dita-pendita Tionghoa jang ingin korbanken djiwanja
boeat marika poenja agama.

Ada djadi kawadjiban dari penganoet-penganoet
Buddhist jang dermawan dan berhati moelia aken
madjoe ka meeka dan beriken pada itoe kaoem pen-
dita-pendita segala toendjangan jang menggoembirah-
ken.

Satoe Bhikkhu atawa hweshio adalah saorang jang
soedah lepasken segala milik doenia dan toentoet
kahidoepan sabagi orang boedjang jang tida menika
dan satjara miskin atas soeka sendiri. la merngadjar
laen-laen orang dengen toeladan dan nasehat-nasehat.

la moesti perhatiken atoeran-atoeran jang berhoe-
boeng dengen itoe golongan pendita dengen sakeras-
kerasnja bisa. Ini atoeran ada boeat pegang peren-
tah atas diri sendiri. Djikaloe kita tida perhatiken
itoe, kita tida bisa dapetken sapenoeh-penoehnja itoe
kahidoepan jang bebas dan beroentoeng darisaorang
Bhikkhu.

Kita tida maoe dapetken apa jang dinamain ka-
senangan dalem roemah tangga dan djoega tida boeat
alamken kaberoentoengan toelen dari saorang ]ang
hidoep zonder koelawarga.

Pada Hweshio-hweshio Tionghoa akoe memberi
poedjian boeat marika poenja pegang atoeran keras
dalem hal tjia-tjay. Tida ada laen Bhikkhu jang pe-
gang dengen betoel ini kamoestian sabagi Hweshio-
Tionghoa. Maka boeat golongan Bhikkhu jang be-
gitoe soedjoet aken pegang tegoeh kamoestiannja akoe
rasa tida soesah aken djalanken djoega itoe atoeran
boeat menjingkir dari kabiasa‘an aken dahar sasoedah-
nja lohor, soepaja bikin toeboehnja sehat dan bersih

aken lakoeken pakerdja‘an robani.

Sajang sekalih berhoeboeng dengen ka‘ada‘an iklim,
Hweshio-hweshio Tionghoa ada soeker aken djalan-
ken atoeran tentang pakean. Biar poen bagiman djoe-
ga kasoekerannja akoe moehoen pada akoe poenja
soedara-soedara Bhikkhu boeat goenaken sedikitnja
itoe warna koening oentoek marika poenja djcebah
sabelah loear, soepaja marika poenja pakean bisa sa-
toe matjem, jang mendjadi sabagitanda sabelah loear
dari marika poenja pakerdja‘an sabagi pendita.

Djikaloe pendita-pendita soeka fahamken dan faro.
perhatian pada ini beberapa atoeran, akoe pertjaja
bahoea penganoet-penganoet Buddhist jang soedjoet
nanti beriken pada marika segala pertoelcenganjang
marika sanggoep, seperti djoega sekarang marika te-
lah menoendjang pada banjak pendita-pendita jang
baek.

Hweshio-hweshio poen nanti ambil bagian jang ac-
tief aken mengadjar Dharma pada orang banjak sedi-
kitnja satoe kalih pada tiap-tiap minggoe.

Chotbah-chotbah jang soesah dimengarti haroes
diterangin, dan haroes diberiken djoega chotbah tjara
bagimana Buddhisme haroes didjalanken dalem peng-
hidoepan sahari-hari.

Soenggoe menjesel aken seboet bahoea orang-
orang lelaki dan prampoean moeda di Tiongkok tida
mendapet kasempetan aken fahamken Buddhisme dan
pengataoeannja tentang marika poenja agama boleh
dibilang nihil. Biasanja chotbah atawa sembahjangan
dalem klenteng-klenteng tjoemah dihadlirin oleh
orang-orang jang beroesia lebih toea.

Golongan pendoedoek jang paling miskin dan jang
paling hartawan, dan anak-anak moerid sekola, ada
jang paling terkenal dari marika poenja mangkir da-
lem pertemoean-pertemoean dari klenteng Buddhist.

Kaoem Buddhist jang boekan pendita poen moesti

LEZINGNJA BHIKKHU NARADA.

bekerdja lebih giat dalem oeroesan sociaal, pendidikan
dan agama.

Adalah satoe kasenangan aken maloemken bahoea
penganoet-penganoet Buddhist dalem tempo bela-
kangan ini soedah tersedar perasa’annja terhadep
marika poenja kawadjiban-kawadjiban.

Pakoeempoelan-pakoempoelan dari penganoet-pe-
nganoet Buddhist soedah berdiri dalem ampir samoea
kota kota jang penting, dan sembahjangan dan chot-
bah chotbah soedah dilakoeken pada hari-hari Ming-
goe atawa diwaktoe boelan poernama (Tjap-gouw).
Orang jang saksiken djadi merasa ketarik oleh ka-
soedjoetan dan kascetjian jang tertampak pada koe-
‘tika-koetika jang samatjem itoe. Kapertjaja’an jang
dioendjoek oleh itoe orang orang jang memoedja
dengen sasoenggoenja ada menarik hati. Tida sa-
orang jang hadlirin itoe matjem oepatjara bisa mem-
bilang bahoea Agama Buddha di Tiongkok soedah
merosot toeroen dan tida lagi mengambil bagian
penting dalem bangsa Tionghoa poenja penghidoep-
an. Kasoedjoetan memang penting, tetapi prilakoe
jang menjotjoki pada peladjaran Buddha ada berhar-
' ga, dan meditatie ada lebih berharga poelah.

- Sasoeatoe orang Buddhist di Tiongkok ada me-
ngandoeng angen-angen aken mendjadi Samyak Sam-
budha, sebab satoe Bodhisattwa (Po-sat) ada terma-
soek pada ini golongan. Angen-angen dari satoe
Bodhisattwa, jang bekerdja aken menoeloeng ma-
noesia, ada jang paling moelia dan paling indah jang
perna terdapet dalem doenia. Djikaloe demikian ada-
nja kita poenja angen-angen, kita poen haroes
kasih oendjoek dengen kita poenja perboeaten jang
kita ada - berlakoe sabagi Bodhisattwas. Berboeat
ada barang jang paling perloe. Kaoe moesti tjari
kasampoerna‘an dengen djalan bekerdja, dan kaoe
moesti berdaja boeat djadi sampoerna soepaja bisa

bekerdja go€na orang banjak. Kita moesti goenaken
dengen sapenoeh-penoehnja ini kasempetan jang sa-
nget moelia, dan disini, dalem ini kahidoepan, kita
haroes kasih liat dengen kita poenja perboeatan ba-
hoea kita poenja angen-angen adalah bekerdja goena
sasama manoesia dan dapetken kasampoerna‘an.

Buddhisme boekan samatjem agama jang boeah
hatsilnja aken dipetik di acherat. Djikaloe kaoe tida
djalanken pakerdja‘an dari satoe Bodhisattwa di ini
kahidoepan, kaoe tracesah harep bisa mendjadisatoe
Bodhisattwa di dalem kahidoepan nanti.

Kaoe poenja kamoerahan hati itoelah jang mengan-
djoerin kaoe aken lepasken kaselametan sendiri goena
kaselametan laen-laen orang. Maka mengapakah tida
lantes kasih liat itoe soemanget pada satiap kalih kaoe
poenja pakerdja‘an ada diminta?

Toeloenglah itoe rombongan besar orang-orang
jang bersangsara, dan berilah peladjaran pada marika.

Fahamken lebih baek kaoe poenja agama dan dja-
lanken poko dasarnja itoe agama dalem practijk sa-
pandjang kawadjiban sahari-hari.

Berbangkitlah, sedarlah kaoe, hei kaogm Buddhist
jang baek di Tiongkok! Biarlah pendita-pendita dan :
orang-orang biasa jang djadi penganoet, bersatoe sa-
bagi Buddhist aken bekerdja boeat kabangkitan kom-
bali dari Tiongkok poenja katjerdasan pikiran dan
karohanian !

%
L

Demikianlah ada itoe radio-lezing dari Bhikkhu
Narada.

Dalem laen nummer kita nanti bikin commentaar,

OEGIR Y

i0



Mentjarl Katentreman Hldoep
(Serie XVI).

Oren Kwee Tex Hoaw.

(Lezing dari Batavia Buddhist Association di Klen-
teng Kwan Im Tong, pada tanggal 1 Juli 1937),

Soedara-soedara,

Di ini malem saja maoe bitjaraken poelah sama-
tjem kasoeka‘an jang seringkalih mendjadi sebab dari
linjapnja banjak orang poenja katentreman.

Berbeda dari apa jang saja soedah bitjaraken doe-
loean, itoe kasoeka‘an dalem anggepan oemoem boe-
kan samatjem tjatjat, kakliroean atawa sifat djelek jang
timboel lantaran terdjoeroeng oleh hawa nafsoe tida
baek atawa dari kabodoan, hanja malah banjak jang
poedji sabagi satoe kabedjikan, jang ditimboelken
oleh rasa tjinta dan ingetan baek aken menoeloeng
dan mengoendjoekin djalanan jang bener pada sasama
manoesia. Dan orang jang mempoenjai itoe matjem
kasoeka‘an, jang achirnja terganggoe katentremannja,
boekan golongan orang bodo, djahat atawa kouwkati,
hanja kabanjakan ada termasoek dalem kalangan pinter,
berhati moerah dan soeka korbanken tempo dan
teriaganja aken goena laen-laen orang jang djadi ma-
rika poenja bangsa, familie atawa sobat. Kaloe tjatjat-
tjatjatnja moesti diselidiki, tjoemah boleh dibilang
marika poenja hati ada 1émés, gampang menoeroet
kapan diboedjoek atawa didesek orang jang minta
bantoean atawa pertoeloengannja. Tetapi ada banjak
djoega jang, maskipoen hatinja lémés dan gampang
berkasihan, tabeatnja tida bisa liat apa-apa jang kaloet
dan tida bener, jang saberapa boleh iaorang ingin
tjoba beresin. Ini matjem tabeat biasanja tida dipan-
dang sabagi tjatjat, hanja dianggep sabagi satoe sifat
baek jang haroes dihargain dan diboeat toeladan, ja-
itoe jang orang Tionghoa namain ,djiat-siem’’.

Sabagi tjonto disini saja maoe tjoba loekisken ta-

beat dan kasoeka‘annja itoe matjem orang:.kapan
di Tiongkok ada kasoekeran heibat, seperti itoe ba-
haja lapar di Szechuan, ia andjoerin orang berdiriken
comite, boeat mana ia bersedia aken toeroet ambil
bagian, aken poengoet oewang derma; kapan satoe
haktong atawa samatjem pendirian amal ampir goe-
loeng tiker lantaran kakoerangan oewang, ia poen
tersipoeh-sipoeh seroehken orang tanjek boeat ber-
daja mentjari toendjangan; kapan dalem kalangan
familie atawa roemah tangganja ada terbit kakaloet-
an lantaran kasalahan, kabodoan atawa kasesatan sa-
lah-satoe sanak, ia tida tahan boeat tida damprat dan
maki padanja, dan lantes berdaja dengen giat boeat
adaken kaberesan. Kapan mendenger salah-satoe sobat-
nja ada dapet kasoesahan, baek dari oeroesan oewang,
penjakit, kakoesoétan dalem roemah tangga dan sa-
baginja, maski tida dipanggil aken diminta pikirannja,
ia perloein boeat tiari tace, kasih nasehat, oendjoek-
in obat atawa dokter, dan sabaginja lagi. Pendeknja
dalem oeroesan apa sadja jang mengenaken negri,
bangsa, sia-hwe, familie atawa sobat, ia kapingintoe-
roet tjampoer, dengen kasih tenaga dan bantoeannja
boeat menoeloeng, memberesken apa jang kaloet;
atawa berichtiar soepaja djadi lebih baek dan lebih
madjoe.

‘Soedah tentoe tjoemah sedikit sadja orangjang bi-
sa tjampoer atawa tjeboerin diri dalem samoea dan
segala oeroesan jang menarik perhatiannja. Ada jang
gemer tjampoer kong-ek oemoem, ada jang tjoemah
kasih tenaganja pada satoe doea pakoempoelan sadja,
ada djoega jang hanja perhatiken kapentingan fami-
lie dan sobat-sobatnja. Tetapi dalem kalangan mana
sadja ia taro perhatiannja, itoe orang selaloe kasih
liat kasoeka’annja aken membantoe, menoeloeng,
mengatoer dan memimpin, baek diminta atawa poen
tida.

12



LEZING-LEZING DI KWAN IM TONG.

Kapan itoe orang berlakoe begitoe sakedar boeat
tjari nama atawa kedjer poedjian, inilah traoesah di-
bitjarain, sebab di mana-mana memang ada banjak.
Tetapi jang saja maksoedken adalah golongan orang
jang dengen sadjoedjoer hati maoe kasih bantoeannja
lantaran tjinta pada negri, bangsa, familie atawa poen
sobat. Boleh djadi di sabelah atawa di belakangnija
itoe, ia ada harep djoega sama poedjian, penghar-
ga‘an, oetjapan ,trima kasih” dan sabaginja. Soedah
tentoe ia tida soeka, boeat itoe maksoed daningetan-
baek, moesti digandjar sama tjatjian, seselan atawa-
tjelahan. Tetapi toedjoeannja jang teroetama ada ber-
dasar atas kaffinta‘an, dan lantaran tjintanja, maka
ia tida senang meliat pendoedoek di Tiongkok ba-
njak jang mati kalaparan, sia-hwe Tionghoa moen-
doer atawa kaloet, dalem familie ada moentjoel apa-
apa jang tida enak, dan sobat-sobatnja alamken karoe-
wetan, jang saberapa boleh ia maoe bantoe beresken.

Apakah ini sikep tida baek, tida dermawan tida
" haroes dipoedji dan dihargaken tinggi?

Memang, oemoemnja kita-orang anggep saorang
jang begitoe djiat-siem haroes didjoengdjoeng tinggi.
Biar poen pakerdja‘annja tjoemah berwates dalem ka-
langan familie dan sobat-sobat sendiri, toch haroes
dapet pengharga‘an lebih tinggi dari-pada orang jang
dalem segala apa tinggal pelok tangan sadja, jaitoe
jang dinamaken kouwkati. .

Tetapi, soedara-soedara, ini matjem kasoeka‘an ata-
wa tabeat, seringkalih mendjadi sebab dari lmjapn]a
itoe orang poenja katentreman.

Kenapa ?

Sebab, apa jang terlaloe dojong ka satoe djoeroes-
an, kabanjakan membawa kasoedahan djelek. Inilah
soedah dioendjoek dalem banjak peladjaran batin.
Biar poen pri katjinta‘an ada dipandang sabagi sifat
oetama, tetapi djikaloe terlaloe miring ka satoe fihak,

atawa digoenaken sembarangan dengen satjara bodo,
boekannja djarang menerbitken kasoedahan djelek.

Saorang jang kouwkati, jang tida maoe taoe satoe
apa salaennja kapentingan sendiri, memang tida baek.
Tetapi saorang jang terlaloe maoe taoe, maoe tjampoer
dan maoe taro perhatian atas segala matjem oeroesan
zonder memilih dan membedaken antara jang bér-
faedah dan jang tida bergoena, poen nanti dapetken
hatsil saroepa seperti orang jang kouwkati tadi, sebab
menoeroet Wet Natuur apa jang iimbangannja tida
djedjek, moesti djadi miring, dan achirnja Zoempah
atawa ferbalik. Maka itoe peladjaran tentang Kadje-
djekan Batin atawa Tiong Yong, sasoenggoenja ada
perloe sekalih diperhatiken.

Biarlah kita ambil tjonto atas halnja saorang jang
terlaloe tjinta Tiongkok, jang ia ingin soepaja lekas
mendjadi beres, mamoer dan koeat. Doeloe koetika
Tiongkok masih terpetjah-blali, orang ingin soepaja
bisa ,lekas bersatoe”. ltoe persatoean sekarang soedah
tertjapei; tapi apakah patriot Tionghoa bisa merasa
poeas ? Tida, sebab lantes timboel kainginan boeat
,lawan Japan.” Chiang Kai Shik soedah ditangkep
di Si-an lantaran orang ingin ia bergerak akenlawan
Japan. Orang Tionghoa merasa panas hati sebab me-
liat japan masih menggratak teroes di Tiongkok Oe-
tara, rahajat Japan banjak jang smokel barang dagang-
an jang meroegiken pahejan Tionghoa beratoesan
millioen, dan djoega djoeal tjandoe dan morphine,
dan laen-laen perboeatan jang tida pantes. Tapikaloe
sa‘andenja dengen ,kasih liat gigi” Tiongkok bisa
bikin Japan berentiken gerakannja di Tiongkok Oe-
tara, apakah kiranja orang Tionghoa boleh merasa
poeas? Tida, hanja orang nanti bertreak boeatambil
‘tindakan aken reboet kombali Manchuria dan Jehol,
ambil poelang Korea, Tai-wan dan laen-laen negri
jang doeloe djadi daerah atawa tanah taloekan Tiong-

kok. Pendeknja pada saban waktee adasadja moen-
tjoel soeal-soeal jang bisa bikin hati panas, goesar
dan mendongkol atawa poen sedih, hingga saorang
jang terlaloe aykok boleh dipastiken tida aken dapet
katentreman, lantaran pikirannja tergontjang teroes-
meneroes.

Begitoe poen dalem kalangan kong-ek atawa ge-
rakan aken perbaeki sia-hwe. Di mana-mana moes-
ti ada sadja apa-apa jang tida beres atawa koerang
memoeasken.. Oepamanja, djikaloe kita taro per-
hatian soenggoe-soenggoe pada satoe kaktong ; boleh
dipastiken kita aken kena dirongrong oleh kas tekort,
tida bisa toetoep ongkos, oleh goerce jang koerang
tjakep, oleh sasama lid bestuur jang males dan tida
djalanken kawadjibannja, jang kapan ditjomelin atawa
dipetjoet terlaloe keras lantes mengamboel, minta
berenti dan berbalik memoesoehin pada itoe orang
jang keliwatan | djiat-siem”. Sasoeatoe orang jang
perna dapetken banjak pengalaman dalem kong-ek
nanti akkoein, kapan maoe bekerdja dengen nekat dan
soenggoe hati soepaja segala apa djadi beres dan me-
moeasken, nistjaja ramboetnja lekas toemboe oeban !

Dalem oeroesan aykok dan kong-ek, orang jang
betoel-betoel djiat-siem amat djarang terdapet, dan
jang kaliatannja radjin dan giat sabagian besar tjoe-
mah maen komedie sadja. Tetapi dalem kalangan
familie tida begitoe. Dalem saban koelawarga moesti
sadja terdapet orang-orang jang djadi sabagi kepala
atawa pemimpin, atawa sedikitnja maoe ambil taoe
segala oeroesan. Oepamanja, satoe ajah, dengen kan-
doeng maksoed back jang berdasar atas katjinta’an,
- maoe pimpin anak-anaknja soepaja djadi pinter, sopan
dan terpeladjar. Pada jang soedah besar dan bisa
pegang pakerdja’an sendiri, ia maoe bantoe djaga
soepaja djadi madjoe dan djaja. Inilah ada toedjoean
sapantesnja jang haroes diampoenjai oleh sasoeatoe

kepala dari’roemah tangga. Tetapi djalannja kahi-
doepan tida selamanja menjotjoki sama itoe angen-
angen. Banjak ajah jang dapetanak-anak jang otaknja
toempoel atawa bodo, jang soeka berkawan pada
orang-orang jang berkalakoean koerang baek, jang -
sanget lemah sama prampoean hingga kawarasannja
roesak, atawa jang gemer berdjoedi dan hidoep lojar.
Dan satoe ajah jang terlaloe maoe djaga anak-anaknja
soepaja mendjadi seperti jang ia inginken, soedah
tentoe moesti kena alamken kadjengkelan heibat ka-
pan = menjaksiken marika djadi sabaliknja dari apa
jang diharep. Dan kapan ia ada saorang bertabeat
keras, jang saban hari menjomel dan memaki pada
anak-anak jang soedah dewasa, ada harepan nanti
kena dilawan, hingga katjinta’annja berobah djadi
kabentjian dan dowa-dowanja goenaitoe anak berobah
djadi koetockan !

Ada djoega orang jang dalem roemah tanggania
sendiri tida ada kakaloetan apa-apa, tetapi hatinja
tida senang meliat ka‘ada‘an djelek dan kaloet dari
iapoenja soedara, kaponakan, ipar,. mertoea, oom,
tante, dan- sabaginja lagi, jang ia pikir haroes tjam-
poer dan bantoe beresken. Tetapi antara itoe soeal-
soeal ada banjak djoega jang terialoe roewet boeat
dipetjahken, atawa ada di loear dari iapoenja tenaga
dan kamampoean, oepama dalem oeroesan kasoesahan
oewang, sedeng ia sendiri boekan saorang hartawan.
Kasoedahannja iapoenja perhatian tida membikin ka-
ada‘an mendjadi back malah pikirannja sendm men-
djadi kesel, djengkel dan koeatir,

Biar poen sa’andenja dalem oeroesan-oeroesan ke-
tjil ia bisa toeloeng atoer sampe beres, itoelah boe-
kan berarti pakerdja’annja nanti selese sampe disitoe
sadja, sebab besok bisa moentjoel lagi laen karoe-
wetan baroe jang koedoe dipikirin, hingga sabagitoe
lama ia masih maoe tjampoer dan perhatiken sanak

atawa sobat-sobatnja poenja oeroesan, pastilah ia
tida aken dapet katentreman.

Soepaja soedara-soedara bisa liat lebih djelas, di-
sini saja maoe kasih satoe tjonto: :

Satoe orang, jang saja namaken sadja A, ada poe-
nja satoe soedara, bilang sadja namanja B. Itoe B,
" maski soedah beroesia ampir tiga poeloeh taon, ada
sanget pemales, tida ada poenja nafsoe atawa am-
bekan aken berdagang atawa bekerdja, hanja me-
ngandel sadja ada kahatsilan dari orangtoea dan soe-
daranja jang tida saberapa besar. Sekarang A dapet
pikiran aken soeroe Brmenika, dan komoedian dika-
" sih modal boeat ia berdagang ketjil aken tjari peng-
hidoepan sendiri. Goena ini maksoed A laloe tjafi
satoe anak gadis jang pande berdagang biarpoen da-
ri kaoem miskin, seepaja itoe istri bisa bantoein soea-
minja jang bodo aken oeroes itoe toko ketjil.

Ini daja oepaja lantes diwoedjoetken. A soedah bi-
sa dapet satoe gadis miskin jang tinggal di padesa‘an
dengen parasnja loemajan, dan biasa djaga waroeng
dari orang toeanja. Itoe pernikahan telah kadjadian
dengen beres, dan B bersama istrinja tida berselang
jama soedah mempoenjai toko ketjil dengen kapitaal
sariboe roepiah. Tapi baroe sadja berdjalan kira anem

boelan antara itoe doea merpati telah timboel pep-

tjidra‘an heibat lantaran B tjemboevoe pada istrinja
jang sering berlakoe terlaloe rapet pada lelaki-lelaki
jang dateng belandja, dan achirnja sang istri poelang
ka kampoengnja dengen goesar. Sekarang A moesti
oeroesin soepaja itoe kadoea pasangan djadi akeer
kombali, dan liwat satoe minggoe B bisa diboedjoek

- aken ambil poelang istrinja. Tetapi liwat satoe taon

itoe toko soedah miring, dan Btoedoeh istrinja diam-
diam tjolongin oewang aken beli perhiasan dan tom-
bokin orang toeanja aken membeli sawah dan kebon
di kampoeng, dengen tida perdoeli soeaminja sendirj

djadi roedin. Dan kombali itoe istri poelang ka roe-
mah orang toeanja aengen soedah hamil delapan
boelan. Antjhoa kaloe begitoe?

Itoe toko ditambah kapitaalnja, dan A bisa bikin
sampe B akoer kombalisama istrinja. Boeat menjegah
itoe istri tjolongin oewang aken toendjang familienja,
itoe toko dipindah ka deket roemahnja A jang toe-
roet bantoe menilik. Tetapi lantaran B tida bisa ber-
dagang, dan istrinja selama itoe soedah lahirken lagi
doea anak hingga tida ada tempo aken bantoe oeroes
dagangan, maka kaoentoengannja itoe toko tida tjoe-
koep aken menoetoep ongkos, dan achirnja terpaksa
goeloeng tiker. Sekarang ‘A moesti tanggoeng peng-
lidoepannja iapoenja soedara, dan jang haroes dika-
sih makan boekan B sendiri, hanja djoega iapoenja
istri dan tiga anak jang masih ketjil!

A poenja pengharepan, kapan B soedah menika
dan bisa tjari penghidoepan sendiri, itoe soedara tida
memberatin lagi pada familie; tetapi ka‘ada‘an ma-
lah djadi sabaliknja. Sabenernja djikaloe A tidaambil
poesing pada itoe soedara, dan kapan tida maoe be-
kerdja dibiarin ia djadi pengemis, brangkalih lantaran
adanja itoe gentjetan B nanti terpaksa poeter otak
boeat bisa hidoep, hingga kamalesannja djadi linjap.
Tetapi lantaran terlaloe maoe openin familie,achirnja
A kena tanggoeng soedaranja poenja ongkos saroe-
mah tangga! -

Laen tjonto lagi ada begini: £

C ada poenja satoe sobat nama D jang maoe tjari
satoe gadis boeat iapoenja poetra. Lanies C oen-
djoekin gadis dari iapeenja sobat nama E jang ia
kenal baek. Komoedian ia anter pada D aken pergi
melamar, dan bantoe omongin pada E soepaja soeka
kasih itoe gadis mendjadi mantoenja D, dengen poe-
djiken D poenja poetra seperti satoe anak moedajang
baek. Begitoelah atas desekan dan boedjoekannja C

itoe lamaran soedah berhatsil, tetapi pernikahan an-
tara itoe doea merpatitida memberi kaberoentoengan,
kerna satoe sama laen tida bisa tjotjok dan liwat
sedikit taon iaorang terpaksa bertjeré. Sekarang C
jang begitoe radjin maoe toeloeng sobat-sobatnja soe-
paja mendjadi bésan kena trima seselan dari doea-
doea fihak. D bilang kaloe C tida, oendjoekin ga-
disnja E nistjaja poetranja tida alamken itoe perni-
kahan jang tida beroentoeng. Dan E poen menjomel :
,Kaloe kaoe tida poedjiken begitoe keras, akoe tida
nanti kasih anakkoe menika pada itoe lelaki dja-
hanam !” '

Masih banjak lagi tjonto-tjonto jang saja bisa kasih
boeat oendioek bahoea dengen kandoeng sadja ,, mak-
soed baek® masih belon tjoekoep aken orang terbe-
bas dari kasalahan dan kakelircean, djikalce tida di-
sertaken katjerdikan aken memilih apa jang haroes
dan tida haroes ditjampoer atawa dikerdjaken. Ada
banjak orang jang. kapan dengen zonder salah kena
hadepken hal-hal tida enak, biasa membilang: ,,Akoe
tida perdoeli apa iaorang omongin, kerna akoe sen-
diri tida kandoeng ingetan djahat.” Telapi djikaloe
ia berlakoe hati-hati dan tjerdik, ia poen bisa djaoeh-
ken diri dari itoe segala seselan dan tjelahan jang
boekan moestinja ia terima. Lebih baek kita djangan
perdoeli laen orang poenja oeroesan jang bikin kita
terseret dalem hal tida enak dari-pada djangan per-
doeli orang banjak poenja tjelahan!

Dengen sasoenggoenja, itoe kasedarats boeat dja-
ngan soeka terlaloe tjampoer oeroesan jang ada di
loear dari kita poenja kawadjiban ada samatjem kapan-

- dean dan kabedjikan penting jang ada harga boeat di-

pikir dan difahamken. Ini sabetoelnja ada termasoek
pada peladjaran ,menahan nafsoe,” jaitoe tjegah ka-
inginan boeat menggretjok dalem oeroesan laen crang.
Palem boekoe ,Pi hadeparinja Goero€ Soetji”’; jang

sampe sekarang lagi dipetjahken maksoednja oleh
soedara Soekirlan dalem satoe serie lezing-lezing, pa-
da bagian Desirelessness atawa Matiraga, ada dite-
rangken begini:

,Laen kainginan bersifat oemoem jang kaoe moesti
tindes biar bengis adalah itoe kainginan boeat tjam-
poer taoe laen orang poenja oercesan. Apa jang laen
orang bikin atawa bilang, atawa.pertjaja, boekan ada
kaoe poenja perkara, maka kaoe haroes biasain boeat
antepin sadja itoe omang sendirian: Ia ada poenja hak
penoeh boeat dapet kamerdika‘an dalem hal memikir
dan bitjara dan berboeat, sabagitoe lama ia tida ha-
langin kamerdika‘annja laen-laen orang.”

Ini peladjaran ada boeat tjampoer taoe orang laen
poenja perboeatan atawa oeroesan jang berbooeboeng
dengen agama atawa kapertjaja‘an, tetapi kapan di-
pake dalem penghidoepan sahari-hari poen ada ba-
njak baeknja.

Dalem philosofie Tionghoa, peladjaran boeat dja-
ngan menggretjok ada dikamoekaken dengen djelas
oleh kita-orang poenja Goeroe Toea, Lao Tze, dan
djadi satoe dari peladjaran-peladjaran jang paling pen-
ting dan menarik dalem Tao Teh King, jaitoe jang
terkenal sabagi peladjaran ,,Wu Wei” atawa Tida
Kerdjain Apa-apa. Inilah boekan berirti orang ha-
roes tinggal diam dan tida perdoeliken segala hal
jang terdjadi di sapoeternja, hanja maksoednja, dja-
ngan ambil poesing apa jang boekan mendjadi kita
poenja kawadjiban. Katerangan jang djelas bisa di-
dapet dari itoe boekoe , Dihadepannja Goeroe Soetji” -
jang memberi nasehat begini:

,Dijikaloe kaoe rasa saorang berboeat salah, dan
kabetoelan kaod dapet koetika jang baek aken de-
ngen berdoea’an dan satjara manis bilang padanja
kenapa kaoe anggep perboeatannja ada keliroe, brang-
_kalih kaoe bisa bikin ia indahin nasehatmoe itoe;

/" tetapi ada banjak hal dalem mana sekalihpoen ini
matjem nasehat masih moesti dipandang sabagi pers
tjampoeran jang boekan moestinja. Maka biar bagi-
mana .djoega kaoe tida harces pergi omongin itoe
kadjelekan pada orang jang katiga, sebab itoe matjem
perboeatan ada terlaloe djahat.

,Dijikaloe kaoe liat orang lakoeken perboeatan ke-
djem pada anak ketjil atawa binatang, ada djadi ka-
wadjibanmoe aken menjegah. Dijikaloe kaoe dapetken
satoe orang melanggar wet negri, kaoe haroes beri
taoe pada jang berwadjib. Djikaloe kaoe diserah-
ken pakerdja’an menilik laen orang dengen maksoed
boeat beri peladjaran, boleh dianggep djoega ada
kawadjibanmoe aken oendjoek dengen satjara manis
iapoenja tjatjat-tjatjat. -Katjoeali dalem hal-hal sama-
tiem itoe, perhatikenlah 'sadja pakerdja’anmoe sen-
diri, dan beladjarlah itoe kabedjikan aken tinggal
boengkem.”

Disini kita liat terang, tida tjampoer oeroesan laen
orang boekan berirti kouwkati, kerna djikaloe itoe
ada djadi kita poenja kawadjibaa, kita poen boleh
toeroet tjampoer. Oepama saorang politie, ia haroes,
menoeroet kawadjibannja, aken tjampoer taoe kapan
meliat orang bekalahi, apalagi kaloe sampe ada jang
loeka atawa mati. Satoe hakim wadjib tjampoer aken
adaken kaberesah jang adil kapan beberapa aliwaris
saling bertjektjokan aken bereboet ke-hwe. Tetapi
itoe samoea pertjampoeran tjoemah berwates pada
kawadjiban.

Jang tida baek adalah lantaran banjak orang tida
mengenal itoe wates, dan malah meliwati djaoe dari 1
kawadjibannja sabagi ajah, sabagi sobat, sabagiang-
gota dari familie atawa sia-hwe.

Oepama satoe ajah memang haroes, menoeroet ka-

" wadjibannja, menasehatin anak-anaknjajang berdjalan
salah soepaja sedar dari kakeliroeannja; tetapi dji-

kaloe marika soedah dewasa, dan tida soeka denger
nasehatnja atawa tida perna minta iapoenja advies,
hanja dengen kepala besar dalem segala hal maoe
bawa maoe dan pake pikirannja sendiri, sang ajah
boleh traoesah tjapein hati. boeat mendesek aken
memberi pengadjaran ini atawa itoe, hanja dengen
hati adem boleh liatin sadja marika poenja tingka
lakoe, sebab perboeatan jang salah achirnja nanti
mambawa tjilaka, dan itoe katjilaka’an dan penga-
laman jang pait dan getir nanti datengken kasedaran
jang membikin itoe anak-anak berdaja aken perbaeki
sendiri segala kakeliroeannja, hingga dengen begitoe
sang ajah, atawa poen laen-laen sanak perna toea,
djadi terbebas dari tjape-hati dan kadjengkelan de-
ngen sia-sia.

Dalem oeroesan kong:ek poen begitoe djoega.
Kapan satoe pakoempoelan jang bermaksoed baek
dan berfaedah mendjadi moendoer dan kaloet, saba-
gi satoe anggota dari sia-hwe, kapan bisa, memang
kita wadjib menoendjang soepaja djangan sampe
roeboeh atawa koebra; tetapi djikaloe meliat laen-
laen orang tinggal bersikep dingin, sedeng kita tida
poenja tjoekoep tenaga atawa atawa pengaroeh aken
beresken samoea dengen sendirian, ada paling sela-
met kaloe djangan tjampoer terlaloe banjak, sebab
satoe pakoempoelan jang diberdiriken goena oemoem,
haroes ditoendjang berame-rame, maka boekan moes-
tinja aken satoe orang paksa tenaga boeat berkoe-
tetan sendirian. Siapa maode pikoel sendiri pakerdjaQ
an berat jang moestinja ditanggoeng oleh banjak
orang, kaloe ia dapet banjak tjape hati, djengkel dan
mendongkol, itoelah ada dari salahnja sendiri, kerna
soedah melintasie wates dari kawadjibannja. Djikaloe
satoe balok jang moestinja digotong bertiga, oleh itoe
koeli hendak dipanggoel sendirian, djikaloe achirnjaia’
loeka tergentiét iteelah boekan salahnja laen orang.

Saorang tani jang pande, kapan hendak menjebar
bibit, ia memilih moesim jang tjotjok, oepama di per-
mcela‘an moesim oedjan, soepaja itoe bibit tcemboe
soeboer. Dijikaloe di moesim kering ia memaksa
hendak menjebar, ada salahnja sendiri djikaloe itoe
bibit djadi kering dan mati hingga tjape lelahnja ter.
boeang pertjoemah. Begitoe poen satce pemimpin
‘kong-ek, haroes bisa meliat gelagat, apa orang ba-
njak ada-poenja nafsoe dan kagiatan jang membikin
gerakannja bisa berhatsil. Djikaloe meliat publiek
oemoemnja bersikep dingin atawa tabeatnja pembo-
senan, ia tida nanti gegabah lakoeken pakerdja’an
besar, Iranja tjoba bikin sadja apa jang ia sang-
goep oeroes sendirian zonder toendjangan dari laen-
Jaen orang. Dengen begitoe ia terbebas darisadjoem-
blah kapoesingan jang bisa mengganggoe iapoenja
katentreman.

Dalem perhoeboengan dengen familie sabelah loear
atawa sobat rapet, poen ada banjak baeknja djikaloe
- kita djangan terlaloe maoe taoe marika poenja oeroe-
san, katjoeali djikaloe diminta dengen langsoeng. Ada
banjak orang jang dapet soesah dalem oeroesan oe-
wang atawa karewelan familie, tida soeka laen orang
dapet taoe biar poen sanaknja sendiri. Ada banjak,
orang sakit, jang soedah taro kapertjaja‘an penoeh pa-
da satoe dokter, sienshe atawa doekoen, hingga tida
- perloe dengen advies dari orang laen. Maka djikaloe
menengokin orang sakit, tida perloe saban-saban ka-
sih nasehat moesti pake obat apa atawa panggil dok-
ter jang mana, katjoeali djikaloe si sakit atawa fami-
lienja meminta kita poenja pikiran, atawa itoe orang
terlaloe pemaloean boeat minta pertoeloengan atawa
madjoeken pertanja‘an. Banjak kalili kadjadian djika-
loe itoe orang sakit djadi semingkin pajah atawa mati,
orang jang oendjoekin obat atawa dokter berbalik ke-
na disalahin,

Daiem karewelan familie atawa kasoesahan oewang‘

poen begitoe djoega. Lebih baek tinggal diam djika-
loe itoe sobat atawa sanak tida minta advies atawa
pikiran. Djikaloe ia taro harga pada kita, ia tentoe
dateng sendiri aken tjeritaken kasoesahannja dan se-
kalian berempoek bagimana baeknja. Djikaloe tjoe-
mah denger kabar sadja dari loearan, lebih baek ka-
pan bertemoe kita berlakoe seperii tida tace satoe
apa. :
Sekalihpoen itoe orang omongin kasoesahannja,
" tapi djikaloe ia tida maoe toetoerken dengen djelas
hanja tjerita sedikit sadja jang membikin kita tida bisa
taoe terang antero doedoeknja hal, lebih baek kita
djangan lantes memberi nasehat ini atawa itoe. Kita
boleh oendjoek sympathie dan menghiboer, tapi dja-
ngan madjoe terlaloe djaoe, sebab boleh djadi itoe
orang sendiri soedah pikir laen djalan dan merasa
tida perloe aken dapet kita poenja nasehat dan per-
toeloengan. Djoega kaloe tjoemah taoe sedikit dan
denger katerangan sabelah fihak, kita tida bisa me-
nimbang dengen bener. Saorang jang bertjidra sama
familienja, bilang sadja soedaranja, pasti tjoemah toe-
toerken ia sendiri poenja kabeneran, dan seringkalih
djalannja lelakon djadi berobah djaoe kapan kita soe-
dah denger katerangan dari laen fihak. Maka berla-
koe neutraal, djangan menjebelah ka sana sini, dan
kaloe bisa djangan maoe tjampoer itoe oeroesan, apa-
lagi kapan tida diminta, inilah ada djalan jang paling
selamet.

Sikep begini boekan kouwkati, sebab kita tida ada
pikoel kawadjiban aken djadi toekang beresin kari-
boetan dalem laen orang poenja roemah tangga, ata-
wa memberi kaidilan, kapan timboel perselisihan.
Sabaliknja dengen perhatiken sadja kawadjiban ata-
wa pakerdja’an sendiri, banjak ganggoean dari loear
kita bisa singkirken, Oepama kapan doea soedara

‘bertjektjokan, salah satoe moesti ada jang salah. Dji-
kaloe kita toeroet tjampoer dan menangin itee orang
jang ada di fihak bener, fihak jang dipersalahin ten-
toe djadi koerang senang. Seringkalih djoega, sama
itoe soedara jang doeloe bertjektjok ia soedah akoer
lagi, sama kita ia masih teroes mendendem !

Dalem pergaoelan sama sobat-sobat poen, kapan
. kita koerang hati-hati, ada seperti mengoempoelin bi-
bit dari kasoesahan dan kadjengkelan di komoedian
hari. Ada bénjak orang jang begitoe baek hati hing-
ga tida menampik boeat bergacelan pada segala orang
jang kaliatan soeka fapét padanja. Kapan meliat itoe
sobat-sobat ada jang bertabeat djelek — oepama ge-
mer menjelah laen sobat, tjeritain tjatjat familienja
sendiri, boesoekin tauwkeenja, dan laen-laen lagi —
ia dengerin sambil tertawa dan tida bertjoeriga. Sa-
benernja orang jang begitoe ada berbahaja boeat di-
tiampoer terlaloe rapet, sebab kaloe ini hari ia bisa
tielah dan boeseekin laen orang, besok ia bisa kaloear-
ken gas beratjoen terhadep kita sendiri. Maka saorang
jang mengarti bagimana moesti mentjari katentreman
hidoep selaloe djaoeken diri dari segala orang jang
tabeat, sikep, pikiran dan anggepannja, kaliatan tida
tjotjok, boekan sebab berhati angkoe atawa gede am-
bek, hanja kerna hendak djaga soepaja tida terdjadi
bentrokan atawa perselisihan pikiran jang tida enak.

Atas hal samatjem ini Lao Tze poenja nasehat da-
lem Tao Tehr King ada penting sekalih aken diper-
hatiken, jaitoe:

»Pikirkenlah kasoekeran salagi oeroesan masih gam-
pang dikamoediken. Bersedia aken hadepken apa-apa
pada sabelonnja moentjoel. Pimpin pakerdja‘an besar
salagi masih ketjil. Atoer kaberesan sabelonnja tim-
boel kakaloetan.

»Apa jang masih diam gampang diceroes. Apa
jang masih lemah gampang dibikin patah atawa pe‘;

tiah. Apa jang belon moentjoel gampang ditjegah.
Apa jang masih ketjil gampang dioesir atawa dibikin
terpentjar.”

Kapan itoe sobat jang berbahaja soadah taoe kita
poenja segala ka‘ada‘an, kita poenja kalemahan, kita
poenja resia, ia poen bisa terbitken banjak ganggoean
jang tidak enak, Maka djangan toenggoe sampetim-
boel bentrokan heibat, siang-siang kita haroes djaoe-
ken diri dari orang-orang jang koerang baek, atawa
jang tida bisa tjotjok pikiran dan berlaenananggepai,
sebab inilah ada djalan jang palipg sampoerna boeat
terbebas dari segala ganggoean.

Inilah boekan berédrti kita moesti bermoesoehr dan
pandang rendah padanja. Kita boleh kasih hormat,
boleh bitjara dan doedoek omong, dan boleh harep-
ken djoega iapoenja kaselametan, tetapi djangan ra-
petken diri, djangan terlaloe banjak berhoeboengan,
jang membikin ia dapet koetika aken taro perhatian
pada kita poenja diri atawa penghidoepdn sabelah
dalem.

Antara crang Tionghoa ada berdkar satoe anggep-
an jang ampir mandjadi oemoem, jaitoe siapa mem-
poenjai banjak sobat dan kenalan, pande bergaoel
pada orang-orang dari segala matjem golongan,
itoelah tandanja saorang jang terhormat. Hatsil dari
itoe pergaoelan biasanja dipertoendjoekken kapan
itoe orang bikin pesta kawinan, she-djit, atawa ka-
matian. Kapan dalem itoe pesta tetamoe jang da-
teng dahar banjaknja sampe moesti disediaken 50
medja, dan orang prampoean jang maen kartoe ada
doea atawa tiga poeloeh rombongan . . . .wah!tan-
danja si toean dan njonja roemah boleh angkat dada,
kerna oleh orang banjak tentoe dikagoemin, dipandang
,djempol“, lantaran terboekti sanget populair, banjak
sobat ande, dan ,bisa tjampoer orang.“ Begitoe
jpoen djikaloe pada waktoe ia kamatian orang jang

menganter ka koeboer merérot sampe ratoesan me-
ter pandjangnja, atawa krans jang orang kirim ada
bilang ratoes djoemblahnja!

Lantaran adanja ini anggepan, maka saorang jang
kapingin dirinja sedikit ,terpandang® oleh sasamanja,
selaloe berdaja aken tjari kenalan saloeasnja bisa,
apalagi kaloe anak-anaknja soedah besar dan bakal
lekas poenja mantoe. Soedah perna kadjadian, sa-
toe soeami andjoerin istrinja jang tida pande ber-
gaoel, boeat beladjar maen karioe, dan sering daleng
di tempat pesta atawa di roemah orang kamatian,
sebab koeatir kaloe tjo-ho-soe nanti tida ada teta-
moe ! Banjak iboe jang kapan anaknja soedah ber-
toendangan, lantes njeroedoek boeat pergi ka roe-
mahnja orang jang bikin pesta, biar poen jang tida be-
gitoe dikenal rapet, soepaja nanti si toean atawa njonja
roemah soeka bales koendjoengin pesta kawin anaknja.

Ini kabiasa‘an kaliatannja tida djelek, sebab ber-
sifat meloeasken persobatan. Tetapi kapan dipandang
dari fihak mentjari katentreman, sabenernja mendfadi
satoe gandoelan jang boekan enteng.

Pikirlah, soedara-soedara, bagimana djengkel rasa-
nja hati, kapan saorang jang sering dateng di kita
poenja pesta-pesta, kabetoelan hendak tjo-ho-soe,
tetapi kita sendiri, atawa kita poenja njonja, lagitida
enak badan, maski boekan sakit keras, tjoemah sakit
kepala, sakit gigi, atawa kena influenza. Pikirlah, kaloe
lantaran mempoenjai banjak ,ho-ping“, dalem satoe
minggoe kita terima ampatatawa lima soerat ondang-
an dari sobat-sobat, antara mana ada djoega jang ting-
gal di tempat djaoe, jang soedah perna koendjoengin
kita poenja pesta, djoestroe kabetoelan kita sedeng
ripoeh sama pakerdja‘an, atawa kita poenja kantong
sedeng kempes! Kita soedah terima marika poenja
soembangan oewang, atawa barang, atawa kembang,
dan marika soedah perloein dari djaoe aken koen-

djoengin kita poenja pesta-pesta. Apakah boleh
traoesah dibales? Tapi kaloe kantong lagi kosong,
boeat beli beras, bajar rekening listrik atawa water-
leiding belon ada doeit, bagimanakah haroes mem-
bales ? Boekan sadja kita moesti pake ongkos spoor
atawa autobus atawa taxi aken dateng di itoe pesta
jang djaoe, tapi djoega koedoe Ho-lee atawa me-
nganter kembang, atawa barang persenan; dan jang
paling mendjengkelin . . . . koedoe ada poeaja ,,isi
kantong“ beberapa roepiah boeat berdjoedi, soepaja
djangan loentang-lantoeng seperti ,didjoeal tida la-
koe.“ Banjak njonja-njonja Tionghoa jang hendak
pergi ka tempat orang pesta kawin, sampe moesti
memindjem kanaun-kiri atawa menggade boeat beke
oewang aken berdjoedi!

Djadinja, boeat itoe kabangga‘an, diseboet ,banjak
sobat ande” atawa ,bisa tjampoer orang”, kita koe-
doe membajar mahal sekalih, sama djoega teriket sa-
ma pindjeman jang selama-lamanja, kaloe belon mati,
tida bisa diloenasken, sabagitoe lama kita masih maoe
ikoetin teroes adat-kabiasa‘an Tionghoa. Oetang oe-
wang dengen acceptatie bisa lantes diloenasken ka-
pan soedah ada doeit, tapi oetang Ho-lee dan.koen-
djoengan dari sobat-sobat di waktoe bikin pesta, tjoe-
mah bisa dibales kapan marika merajaken pesta, dan
itoe pesta-pesta boekan satoe doea kalih sadja, sebab
ini hari merajaken kawinan anaknja, laen taon tjoe-
tjoenja atawa kaponakannja, boeat mana kifa poen
moesti ,membales” djikaloe itoe karaja‘an dibikin da-
lem roemahnja.

Sekalih poen orang jang banjak oewang, jang tida
pikir soeal Ho-lee atawa djoedi, masih terganggoe
oleh ilangnja iapoenja tempo jang berharga, jang mem-
bikin pakerdja‘annja jang penting djadi terlantar. Ma-
ka kapan dipandang dari ini djoeroesan, itoe per-
sobatan loeas atawa pertjampoeran pada terlaloe ba-

njak orang, sasoenggoenja ada bertentangan sama
katentreman.

Begitoelah, soedara-soedara, kita bisa liat bahoea
boekan sadja perboeatan atawa kasoeka‘an djelek,
hanja jang teritoeng ,baek” poen, kapan tida menge-
nal wates, bisa menimboelken boentoet jang tida enak.

Sikep aytjiong aykok memang sanget oefama; ge-
mer tjampoer kong-ek aken perbaekin sia-hwe atawa
pergaoelan hidoep, itoe poen haroes dipcedji. Mera-
sa panas hati (djiat-siem) terhadep ka‘ada‘an jang ka-
loet dan djelek, itoe poen teritoeng sifat moedia ; dan
perasa‘an tjinta, ingin menoeloeng pada familie dan
_sobat-sobat, ada termasoek pada kalangan kabedjikan,
sedeng kapandean bergaoel dan iket persobatan pada
banjak orang sasoenggoenja ada harga boeat dika-~
goemken. :

Tetapi ini samoea, kapan orang tida tjerdik dan
hati-hati, zonder mempoenjai imbangan jang djedjek,
hingga kena meliwatin wates, kabanjakan kasoeda-
hannja membikin terganggoe iapoenja katentreman,
dan malah banjak djoega jang kena tanggoeng rasa
menjesel saoemoer hidoep.

Maka itoe Buddha dan Lao Tze mengadjar soepaja
orang berlakoe begitoe saderhana jang ia bisa, koe-
rangin kainginannja begitoe banjak jangia sanggoep,
sebab di dalem kasaderhana’an, di dalem kainginan
jang ketjil dan sedikit, djikaloe sa’ande tida bisa di-
moesnaken sa‘anteronja, disitoelah adanja katen-
treman,

Ini lezing ada pandjang, maka perloe dipikir dan
ditimbang iagi kapan soedara-soedara soedah poelang
ka roemah.

Selamet malem!

Sam Kauw Hwe Menado.
Lezing dari Toean T jia D joe T jiat di Gedong
T jeng Lian Hwe pada tanggal 1-11-2457 (14-12-1930)
djam 7 malem, membit jaraken:

PENGADJARAN DARI KHONG TJOE TENTANG
,THI”, JAITOE ,TAOE-MALOE”.

Dengen satoe perkata‘an THI berdrli TAOE MA-
LOE dalem Nabi Khong Hoe Tjoe poenja penga-
djaran, adalah saoepama moestika jang terboengkoes
rapih oentoek kita manoesia, oentoek kita poenja ba-
tin jang saoepama matahari boeat kita poenja perdja-
lanan hidoep dan poesaka tceroen-menoeroen oen-
toek kita poenja anak-tjoetjoe komoedian.

Itoe moestika jang terboengkoes sapih, kita haroes
boeka dengen hati-hati soepaja dapetlah itoe poesa-
ka jang sampoesna boeat kita dan toeroenan kita.

THW atawa TAOE MALOE itoelah moestika atawa
salah-satoe poesaka jang Khong Tjoe mewarisken pa-
da kita bangsa Tionghoa.

Ini poesaka boekan oewang atawa harta benda
jang boleh diborosken oentoek kasoeka‘an dan ka-
senangan lahir jang fana, jang kasar dan sia-sia pada
sabentaran sadja, jang begitoe tipis dan laloe linjap
dengen sigrah, tapi itoe pengadjaran dari Nabi ada
djadi satoe poesaka jang mengasik hidoep dan tja-
haja terang bagi kita poenja batin, jang teroes meme-
lihara kita poenja badan dan soekma, oentoek kita-
poenja hidoep, oentoek kita poenja anak-tjoetjoe dan
toeroen-toeroenan.

Barang siapa berkahendak demikian, maka dapet-
lah ia mentjapei itoe poesaka, dan dapetlah ia me-
warisken poelah poesaka ini kapada anak-anaknja;
demikian dari pada anak-anaknja kapada anak-anaknja
poelah dan seteroesnja kapada toeroen-toeroenannja
kelak.

Tjahaja terang dan gilang-goemilang berlakoelah

diatas roemah-tangga dan toeroenan kapada sasiapa
jang mewarisken poesaka ini.

Djalan-djalan terboeka lebar dan kasantosa‘an me-
lingkoengi sapandjang perdjalanan jtoe bagi sasiapa
djoega jang mempoesakai moestika peninggalan Nabi
kita ini. '

Tida ada katakoetan, mara-bahaja dan bintjanajang
beroleh kamenangan diatas kabeneran jang mempoe-
sakai warisannja Nabi.

Sabagi aer mengalir jang tida poetoesnja memba-
sahken tanah-tanah lembah dan menjoeboerken teta-
neman jang menghatsilken boeah-boeah oentoek ka-
perloean machloek-machloek jang hidoep, demikian
ada Nabi poenja pengadjaran ini bagi manoesiajang
maoe memperhatiken kabaekan pengadjaran itoe oen-
toek iapoenja batin.

Batin jang bergontjang-gontjang oleh karindoean
doeniawi dapetlah ditegoehken, dikoeatken dan di-
tetepken oleh sinar penerangan dan tjahaja kasoetjian
dari Nabi poenja pengadjaran.

Kaloe kita poenja bafin soedah ada katetepan oleh
pengadjaran-pengadjaran Nabi, adalah saoepama goe-
noeng jang ta dapet digontjangken oleh segala apa
jang meroesak ; itoe kadoedoekan, itoe katetepan, ada
djadi satoe padoman jang mengoendjoek ka djalanan
kabeneran.

Batin jang bermakota penerangan tida tersemboeni
barang kakliroean, maka disitoe njatalah kakoeatannja
kabeneran dan kabaekan.

Boemi ini jang gelap goelita, mendapet penerangan
dari matahari, boelan dan bintang-bintang, demikian
batin hati manoesia jang penoeh kagelapan, lobah
dan serakah, melaenken mendapet penerangan dari
Nabi poenja pengadjaran-pengadjaran.

Sakalih matahari terbenem pada waktoe hari djadi
malem, maka doenia mendjadi kagelapan. Sakalih

manoes‘a tida mengindahken Nabi poenja pengadjaran,
maka hidoepnja aken djadi kalang kaboet dalem ge-
lap-goelita, seperti itoe kagelapan pada waktoe malem
sasoedahnja matahari silem.

Dalem kagelapan zonder tjahaja penerangan, ma-
noesia seperti boeta, tida dapet memandang soeatoe
apa, apa poelah membedaken oepamanja poetih dari-
pada item. Begitoelah penghidoepan manoesia, djikaloe
tida ada peunerangan-penerangan, pengadjaran-penga-
djaran dari Nabi, maka hati manoesia djadi boeta,
ta. dapet membedaken kabaekan dan kadjahatan, ta
mempoenjai boedi perasa’an.

Demikian maka Nabi kita Khong Hoe Tjoe poenja
delapan pokoh pengadjaran oentoek manoesia mela-
koeken dirinja dalem penghidoepan, ada mendjadi
fondament dari perdamian dan ragemnja doenia ini.
Toedjoeh fatsal soedah saja bitjaraken dalem lezing-
lezing jang laloe, dan fatsal kadelapan bagian THI
jang berdrti TAOE MALOE atawa mempoenjai RASA
MALOE, atawa fatsal jang achir ini hendaknja saja ha-
depken di moeka sidang perhimpoenan jang terhormat.

THI atawa TAOE MALOE atawa MEMPOEN]JAI
RASA MALOE ada satoe antara sifat-sifat dari manoe-
sia. Dan itoe sifat TAOE MALOE ada balansnja TIDA
TAOE MALOE. Manoesia jang mempoenjai THI dan
tida mempoenjai THI, ada besar perbeda’annja; jang
satoe ada mempoenjai perasa’an aloes dan deradjatnja
lebih tinggi di pemandangan oemoem, sedeng jang laen
ada terpandang rendah dalem golongan pergaoelan.

Dalem pergaoelan didapet kanjata‘an, si-anoe ada
saorang jang mempoenjai rasa maloe, dan si-ance
ada saorang tida mempoenjai rasa maloe.

Orang jang mempoenjai rasa maloe,senantiasa ber-
djaga-djaga, maoepoen dalem berkata-kata, apa poe-
lah, perboeatannja, kerna mempoenjai perasa‘an ma-
loe itoe membikin ia teroes inget djangan sampe ia

tertjelah dan maloe.

Tapi orang jang tida mempoenjai rasa maloe, se-
‘perti tida ada perasa‘annja, asal sadja ia bisa men-
-dapet oentoeng, ia tida perdoeliken segala apa.

Orang jang tida mempoenjai perasa‘an maloe, soe-
ka berboeat segala kadjahatan, kerna iapoenja hati ada
kedjem:. v ;

Satoe pertanja‘an: apakah manoesia jang mempoe-
nj;i rasa muboe dan {ida mempoenjai rasa maloe,itoe
tabeat soedah ditentoeken dari kadjadian sadariia di-
lahirken, atawakah itoe ada perboeatan sadja dari pi-
kiran masing-masing orang kerna loba dan temaha
pada kadoenia‘an ? .

Ini soeal aken memberi katerangan pada kita, apa-
kah kadoea tabeat itoe, janug menarik manoesia datem
perdjalanan hidoep, soedah ditakdirtken oleh Toehan ?
Kaloe sifat-sifat manoesia dari mempoenjai perasa‘an
maloe Gan ‘tida menmpoenjai perasa‘an maloe,soedah
ditakdirken olelh Toehan, maka tentoelah Nabi kita
aken tida mengadjar pada manoesia soepaja orang
haroes mempoenjai dan melakoeken THI.

Dijadilah mempoenjai perasa‘an maloe dan tide mem-
peenjai perasa‘an mnaloe, itoe adalah dari didikan. Sa-
oepama poehoen jang toemboeh di tanah lapang jang
loeas dan dibiarin begitoe roepa, digontjang angin
kian-kemari, tentoelah komoediafi "batangnja itoe poe-
hoen aken tida toemboe dengen loeroes, tapi djadi

sker-lingker. Maka kajoe jang de-
mikian ta dapetlah dipergoenaken bagi barang serba
perkakas jang mahal-mahal.

Begitoe manoesia jang tida dapet didikan baek, tida
beda sama djoega itoe poehcen jang toemboe di te-
ngah lapang jang lceas, dibiarin begitoe roepa di-
gontjang angin kasana-kamari terpoeter-poeter, meni-
bikin itoe poehoen poenja ocerat-oerat djadi meling-
kar-lingkar dan batangnja bengkok-bengkok, hingga

i o ol 121 m
bengkok dan meli

ta bisa dipérgoenaken oentoek perkakas-perkakas
jang baek.

Maka manoesia jang tida poenja perasa‘an maloe,
adalah itoe kajoe jang tjoemah boleh diboeat kajoe--
bakar.

Didikan ada pokoh teroetama pada perdjalanan
penghidoepan manoesia; sadari anak kaloe dikasih
pengadjaran baek, tjonto baek, komcedian harita da-
pet tida, ia aken djadi.manoesia jang baek.

Saloe iboe-bapa jang TAOE MALOE, tentoe anak-
anaknja djoega TAOE MALOE, tapi iboe-bapa jang
sabaliknja, TIDA TAOE MALOE, seperti pepatah bi-
lang : boeah tida djatoh djaoceh daripoehoennja.

Sedikit penerangan ini, dengen menoeroet Khong
Tjoe poenja pengadjaran, orang haroes melakoeken
THI (mempoenjai perasa‘an maloe), ternjata boekan
KODRAT dari kalahiran manoesia ka dalem ini doenia..
| Manoesia jang lahir dalem ini doenia, sepertisaitoe
baji ada poetih bersih, tapi jang mendidik padanja

~sampe ia dewasa, ada djadi kamcedi jang mengasih
oendjoek haloean ka mana ia haroesunenoedjoe.

Sifat TAOE MALOE boekan bertempat sadja pada
orang-orang kaja, orang berpangkat atawa bangsawan,
dan sifat TIDA TAOE MALOE boekan mielaenken
kadapetan pada orang miskin, boekan begitoe\
jang kaliatan, seperti barang jang mengkilap,
boleh ditentoeken itoe ada emas toelen, tapi batin
“jang aloes dan terdidik baek adalah saoepama batoe-
permata, maskipoen teroeroek dalem loempoer, seka-
lih dioedji nanti kaliatan, bahoea itoe ada emas pera-
da, dan batoe-permata jang toelen.

Orang kaja, berpangkat dan bangsawan jang TIDA
TAOE MALOE, ada rendah, kedjem dan hina, tapi
orang saderhana jang TAOE MALOE, ada moelia;—
dan sabaliknja, orang kaja, berpangkat dan bangsawan
jang TAOE MALOE, menambah kamoelia‘annja,

dan orang miskin atawa hidoep saderhana jang tida
taoe maloe ada lebih hina dan rendah.

Maka itoe dalem Nabi Khong Hoe Tjoe poenja
pengadjaran fatsal THI, maskipoen dengen itoe satoe
perkata‘an THI sadja, jang beridrti TAOE MALOE,
dapetlah kita artianfija begitoe loeas.
~ ,,Orang harees melakoeken THI,“ begitoe pendek
adanj abi poeaja pengadjaran; tapi disitoe kita
wadjib mengarti, saioe orang jang bisa berboeat
atawa melakoeken sasoeatoe hal dengen berilesan
TAOE MALOE, njatalah itoe orang ada mempoeniai
THI (mempoenjai rasa maloe).

Satoe pentjoeri, pendjoesta, penipoe dan segala
matjem kadjahatan, apakah ia ada mempoenjai THI ?
(mempoenjai rasa maloe) Tentoe tida!

Saorang jang berani berboeat kadjahatan, sama
sekalih soedah tida lagi mempoenjai THI (perasa‘an
maloe).

Tadi saja soedab kataken, orang jang TAOE MA-
LOE dan TIDA TAOE MALOE, boekan soedah di-
takdirken ia lahir ka ini doenia ada begitoe.

Satoe anak baji jang lahir ka doenia ada poetih-
bersih, tapi pendidikan padanja bikin ia komoedian
djadi baek atawa djahat, bikin ia mempoenjai THI,
atawa tida mempoenjai THI. ;

Kaloe iboe-bapanja mempoenjai THI — seperti
djoega soedah saja kataken tadi — tentoe anaknja
djoega mempoenjai THI; tapi satoe peringetan se-
nantiasa memberi nasehat pada iboe-bapa, soepaja
hati-hati dan berdjaga aken pergaoelan anak-anak,
kerna mengartilah kita iboe-bapa, pergaoelan baek
menghatsilken boeah baek, dan pergaoelan ‘tida
baek berboeah kadjahatan. J

Fondament jang koeat, jaitoelah pengadjaran. jang
baek pada kita poenja anak-anak soepaja tida bisa
terbintjana oleh kadjahatan, inilah ada Nabi poenja

Lezing Sam Kauw Hwe -
Tempeh.
-Membitjaraken
BING GWAT, TJHING HONG
Oren Lv Bran Ix Tionpro.

‘Dengen segala hormat.

Soedara-soedara sekalian, kita hatoerken ban]akie-
rima “kasih atas kadatengannja, dan selamet boewat
periemoean ini malem. '

Di -sini kita oetaraken sedikit pikiran apabila ada
iang koerang sampoerna atawa ada rentjoe perkata-
perkata‘annja moehoen dima‘afken sebab kita belon
faham, boleh anggep sadja sebagi dongengan jang
zonder berpokok.

Tempo doeloe koetika kita baroe beroesia sembi-
lan tahoen dan masih doedoek di bangkoe sekola‘an
koeno di Semarang, sabelonnja ada T.H. H. K., kita
peladjarin hoeroef dan oediar-oedjarnja nabi Khong
Tjoe, sampe sekarang kita masih inget, kita ada per-
na dlad arin oleh kita poenja goero¢ jaitoe hoeroef

Lot S

1-pengadijaran, kerna sabagi bibitjang baik,
m:i:‘.?{ipO:EJ dlkoehlm&i doeri-doeri, aken teroes ber-
toemboeh denrzen soeboer.

Damikianlah penghidoepan kita manoesia diatas

-doenia ini, jang pendek daun fana, tapi nama fang

baek ada djadi makota bagi anak-tjoetjoe dan toe
roenan komoedian, haroes didjaga daa dipelihara,
seperti memboeka djalan kaoetama‘an oentoek per-
djalanan marika itoe. :

Kabatinan, jaitoe katetepan hati, ka mana sekarang
kita dalem perdjalanan menoedjoe ka sana, adalah
oentoek diri kita dan djiwa kita, poen oentoek anak-
tioztjoe dan toaroenan kita, teroetama kabangsa‘an
kita *din  kaberoentoenzan serta kaselametan kita
samoea.

Bing Gwat dan Tjhing Hong; disitoe tjoemah di-
artiken remboelan jang terang dan angin bersih.
Selamanja disini ada berdiri Sam Kauw Hwee,
itoe membikin tambali terboekanja kita poenja pi-
kiran; saban hari kita pikir-pikir Jantes ketemoe mak-
soednja, itoe Bing Gwat T jhing Hong presis se-
bagi anggota dan maksoednja ini Sam Kauw Hwee.
Itoe Bing Gwat= Boelan jang Terang,kagoena‘an-
nja boeat menjoeloehi waktoe malem atawa Gelap, faeé-
danja menoeloeng dan menambahi kita orang poenja
pengliatan atawa pemandangan, bisa menjataken se-
gala benda-benda jang indah dan menarik lantaran
kena tjajanja boelan terang tadi. Inilah ibarat Sam
Kauw Hwee terhadep pada kita, kerna Sam Kauw
Hwee oepama obat jang besar bagi kita samoea,
asas-asasnja jang baek dan Soetji aken menjoeloeh
dalem kita poenja Sanoebari; goenanja boeat me-
nerangken segala pri-lakoe jang baek dan soetji, maka
kaloe kita perhatiken, lama-lama kita bisa dapet itoe
kasoetjian, dan sasoedahnja dapet itoe kasoetjian,
lantes bisa menandjak pada sedjatinja soetji; <asye-
danja kita menandjak disitoe, rasa-rasanja kitapoenja
pikiran itoe kok kaja mendapet panerangan, kerna
kita-poenja segala hawa nafsoe jang boeroek soedah
bisa ditindes oleh itoe kabedjikan tadi, hingga kita
bisa menerima pada segala kabedjikan dan kasam-

poerna‘an jang gilang-goemilang seperti. ferangnja

remboelan jang sonder berpooetoes-poetoesan.itoe.
Dan ini. T jhing Hong = Angin jang Bersih, goe-
nanja boeat sapoe melinjapken segala hawa jang
boesoek dan kotor, terganti dengen jang baek boewat
menoeloeng manoesia poenja kasehatan. ;
Maksoednja nama Sam Kauw itoe soedah tersohor
di seloeroeh ploksok-ploksok dalem hal kebedjikan dan
kaoetama‘an, dan isinja kita seboetken jang pendek
sadja iaitoe Oen Liang Kiong Khiam D jiang = ka-

baekan, kesabaran, kasopanan, kasaderhana‘an, ka-
rendahan. Maka kita poenja Nabi itoe tida aken bang-
gaken dirinja Nabi Agoeng. dan tida maoe mengak-
koe dirinja pinter, itoe seboet-seboetan tjoemah me-
loeloe laen orang jang poenja seboetan sendiri, jaitoe
mirip sama ini lima pepatah jang di atas, dan wateknja
angin jang bersih, kerna bantoe menjoeroeng kita-
poenja angein-angen soepaja bisa mengedjer pada itoe
5 fatsal di atas dengen tegoeh, tida berpoetoes-poe-
toesan seperti d oega itoe angin 7jhing Hong poenja
prilakoe, ringkesnja begini : kita terdjoen ka roewangan
Sam Kauw itoe djangan kepalang tanggoeng, soeda-
ra, artinja kaloe kita sering-sering berlakoe males-ma-
lesan tentoe kesasar dari djalan jang kita soedah da-
pet tadi; apabila kita perhatiken dengen soenggoe
hati sampe di achirnja, tentoe menampak boewanja
jang kita toedjoe tadi.

Sampe disini sadja ini lezing kita berentiken, dan
kita hatoerken hormat pada samoeanja.

Kabar Ad ministratie.
Penagian per Post Kwitantie.

Moelai dari 1 Oectober 1937 tarief ongkos postwis-
sel soedah ditoeroenken, hingga pengiriman sampe
f 10, tjoemah bajar lima cent dan lebih darif 10 sam-
pe f 25 tjozmah sapoeloeh cent.

Berhoeboeng dengen rendahnja ongkos pengiriman
postwissel, mraka kita harep sekalian abonne jang
pembajarannja biasa ditagi sama pest kwitantie, soe
paja soeka perloein mengirim oewang pada tiap-tiap
kwartaal dengen postwissel.

Penagian per postkwitantie ada berat ongkosnja,
sebab kapan di satoe tempat kita kirim rata-rata tiga
kwitantie, ongkosnja seperti berikoet :

Pengirimm a:ngeteekend ka pgstkantgor : -
jang dimaksoedieen . . . 1032,

-Ongkos menagi per kwitantie f 0, 12 /, » 037"

Ongkos wissel baeat harga f 10 1ang ' e
terbajar . . . s = 50,057

Totaal. f 0,75

Djadinja satoe abonne moesti kena pikoel ongkos
penagian pada saban kwitantie kira-kira f 0,25, ter-
kadang f 0,30 kapan diitoe tempat kita tjoemah mem-
boeka doea kwitantie, sedeng djikaloe itoe abonne
kirim postwissel ongkosnija tjoemeh lima cent. Boekan-
tah sajang itoe oewang dihamboerken pertjoemah 2

Maka itoe kita moehoen sanget pada sekalian abon-
fie jang sakean {ama hanja membajar kapan ditagi
sama postkwitactie, nanti soeka perloein aken me-
agirim postwissel jang ongkosnja moeregh, serta itoe
aewang kita bisa terima lebih iekas serta mermgan-
ken djoega pakerdja‘an dalem administratie.

Bersama ini maandblad kita ada kirim postwissel for--
tnulier pada sekalian abonne jang biasa ditagi dengen
postkwitantie, tetapi kapan itoe postwissel tida djoega
dateng, kita poen tezpaksa kirim penagian satjara biasa,
- boeat mana sasoeatoe abonne haroes membajar ongkos
penagian dari f 0,25 sampe f 0,30 satiap kwitantie biar
poen besarnja oewang jang ditagi tjoemah f 0,75.

 Moehoen diperhatiken.
ADMINISTRATIE.

Kabar Administratie.

Dengen membilang baunjak {rima kasih kita soedah
trima kiriman oewang boeat membajat abonnement
‘Sam Kauw Gwat Po dari toean-toean jang tersebcet
¢i bawah ini:

Nio Hoei Toag f 1,50.

Qei Thiam An f 1,00.

Yap Goan Siang f 0,75.

Penerima’an di- atas sampe 15 October '37.

Pembajaran jang dirangkep dengen Afoestika
Dharma atawa Mo_estika Romans ada dimaloemken
dalem itoe masing-masing maandblad sendiri. Pem-
bajaran jang ditagi dengen postkwitantie, agentataw.a
rekemng looper {ida dim&lnemkem ’




JAROE TERBIT e e PENTING SEKA’LIH‘:'J'V
BQEKOE JANG SASOEATOE ORANG TIONGHOA
- HAROBS POENJAKEN

DJ ﬂ..;l; i:;i‘:l’ﬂl.

I. Moestika ata-
wa Tjoe."

Il. Naga atawa
Liong.

lll. Boenga Tra-
te atawa Lo-
tus.

IV. Pelita, Lilin
atawa Obor.

Harga per d;uxd franco ai post I 080
Abonne ini maandbiad travesah kirim eewang di maeka

BOEKHANDEL ,MOESTIKA® Tiiticeroeg, (Preanger).

